
ژمارە )990(  722014/8/25

نگ
ورە
نگا
رە



73 ژمارە )990(  2014/8/25

نگ
ورە
نگا
رە

بە درێژایی مێژووی خەبات و شۆڕش������ەكانی كورد، 
پێش������مەرگە س������مبولی بەرخ������ۆدان و تۆماركردنی 
س������ەروەرییەكانی نەتەوەیی كوردان ب������ووە. ئەو هێزە 
خۆنەویس������تە هەردەم لە پێناوی رزگاری نەتەوەكەیدا 
گیان لە س������ەر دەس������ت بووە و گەلێ������ك دوژمنی بە 
چۆكدا هێناوە. پێش������مەرگە ئەو هێزە رەس������ەنەیە كە 
هەرگیز پەلاماری خاكی هی������چ وڵاتێكی نەداوە و 
تەنی������ا لە پێناوی ئازادی و رزگاری لە بندەس������تی 
و پاراس������تنی خاكی خۆیدا گیان لەسەر دەست بووە. 
لەم رۆژانەشدا كە تیرۆریستانی داعش سنوورەكانی 
هەرێمی كوردستانیان بەزاند، ئەوە پێشمەرگە بوو كە 
جارێكی دی بە ئیرادەیەكی پۆڵایینەوە س������ەنگەری 
لە چاوچنۆكان گرت و لووتبەرزی و خەون و پیلانە 
نەگریسەكانی تیرۆریستانی تێكشكاند. بۆیە هەموو 
هاونیشتمانییەك بە چاوی رێزەوە لەو هێزە نیشتمانییە 

دەڕوانن و بەردەوام ستایشیان دەكەن. 
بنك������ەی زوورگەزراو لە رۆژی ئازادكردنی ش������ارۆچكەی 
مەخموور كرایەوە، ئەو بنكەیە دەكەوێتە س������ەر بەرزاییەكانی 
زوورگەزراو رۆژانە خزمەتێكی زۆر بە هێزەكانی پێشمەرگە 
دەكات. بیرۆكەی دامەزرانی ئەو بنكەیە لە لایەن )پێش������رەو 
مەجید ئاغا( هاتە كای������ەوە، تا بتوانن لەو رێگەوە خزمەت 
بە پێش������مەرگەكانی بەرەی پێش������ەوەی جەنگ بكەن. لەو 
بنكەیە رۆژان������ە ژەمەخواردنی ئێوارە بۆ نزیكەی )1300( 
پێش������مەرگە ئامادە دەكەن و ئاوی سارد و میوە و سەوزە و 
كەلوپەلی پزیشكی و فریاگوزاری سەرەتایی بۆ پێشمەرگە 
قارەمان������ەكان دابیندەكەن. سەرپەرش������تیاری ئ������ەو پڕۆژەیە 
)س������ەرباز مەجید ئاغا( تایب������ەت بۆ گوڵان گوتی: »وەك 
ئەركێكی نیش������تمانی و هەس������تی نەتەوەییمان هەستاین بە 
كردنەوەی ئەو بنكەیە، تا لە نزیكەوە خزمەتێكی بچووك بە 
برا پێش������مەرگانمان بكەین، چونكە ئەوان داكۆكی لە خاك 
و نیش������تمانمان دەكەن، ئەركە و پێویستە لەسەر هەمووشمان 
ك������ە خزمەت بە كوردس������تان و داكۆكی ل������ە خاكی خۆمان 
بكەین. ئێمە رۆژانە بۆ ژەمی ئێوارە، نزیكەی )1300( جێ 
خواردن بۆ برایانی پێشەوەی سەنگەر ئامادە دەكەین، دواتر 
بۆیان دەنێرین، جگە لەوەش رۆژانە ئاوی ساردیان بۆئامادە 
دەكەی������ن، تەنانەت كەلوپەلی پزیشكیش������مان ن������اردووە، تا 
پێشمەرگەكان بتوانن سوودی لێوە وەربگرن كە بە پشتیوانی 
خوای گەورە هیودارین پێویستیان پێی نەبێ و هەر لەشساغ 
و باش دەبن«. ئەوەشی خستەڕوو كە هەماهەنگییان لەگەڵ 
وەزارەتی پێش������مەرگە هەیە، بۆ ئەوەی بە ئاس������انی بتوانن 
خزمەت بە پێشمەرگە قارمانەكانمان بكەن. گوتیشی: ئەو 
پڕۆژەیە لەلایەن خاوەن������ی كۆمپانیاكانی )فالكۆن گروپ 
و ئیمپایەر وۆرلد( بەب������ێ بەرامبەر جێبەجێ كراوەو تا ئەو 
رەوشە بەم شێوەیە بێ، ئێمە بەردەوام دەبین لە كاری خۆمان 

و خزمەت بە كوردستان و پێشمەرگەش دەكەین«. 

بنكەی زوورگەزراو 
خزمەتی پێشمەرگە 

دەكات

مامۆستایانی زانكۆ هاوهەڵوێستن لەگەڵ پێشمەرگە
مامۆستایانی زانكۆ هەڵوێست و دڵیان لەلای پێشمەرگەیە 
و ئەوان رۆژانە ئاگاداری هەواڵی سەركەوتنی پێشمەرگەن، 
تەنانەت قس������ە و باس������ی خۆیان هەیە لەسەر پێشمەرگە و 

ستایشی ئەرك پیرۆزیان دەكەن.
دكتۆر یاسین رەش������ید گۆران، كە خۆی پێشمەرگەیەكی 
دێرینە و ئێستا سەرۆكی بەشی بایلۆجی كۆلێژی زانستە 
لە زانك������ۆی س������ەلاحەدین، بەمجۆرە باس������ی جوامێری 
پێشمەرگە دەكات: »لە ساڵەكانی حەفتاكان هاتمە ریزی 
پێشمەرگەی س������ەربەرزی پارتی لە ش������اری بەغدا و بە 
دروشمی )كوردستان یان نەمان(پەروەردەكرام. ئێستاش وەكو 
مامۆس������تایەكی زانكۆ لەم رۆژانەی كە هێرشی ناڕەوای 
دەوڵەتی نائیس������لامی داعش لەسەر كوردستان بەردەوامە، 
ئامادەم خۆم فیدای كوردس������تان بەكەم و ئامادەشم بچمە 
بەرەكان������ی جەنگ. )هەركوردین وهەر كورد ئەبین( . ئەم 
وت������ە جوانە هیوامە و لە ناو دڵی هەموومان وەك نەمامێك 
ریش������ەی داكوتاوە. ئەركی ئێمەش وەكو مامۆستا ئەوەیە 
دەبێ ئەم هەستە لە ناخی قوتابییان دروست بكەین، ئەمەش 

بە جۆرێك لە تێكۆش������ان هەژم������ار دەكرێ. لە كۆتاییدا 
سەری رێز ونەوازش بۆ هەموو پێشمەرگەكانی كوردستان 
دادەنوێنم كە ئێستا بەرگری لە خاكی كوردستان دەكەن، 
هەر وەها ئەو پێش������مەرگانەی كە بە هۆی هەڵكش������انی 
كاتژمێرەكانی ژیان توان������ای جەنگیان نەماوە، بەڵام بە 
رۆح و بە زمانەوە پشتگیری و هاوكاری پێشمەرگەكانی 

سەنگەر دەكەن.
دكت������ۆر یاس������ین هی������وای چاكبوونەوەی رەوش������ەكەو 
گەڕانەوەی پێش������مەرگەكانی بۆ ن������او خێزانی خۆیان و 
سەركەوتنیانی خواس������ت و گوتیشی: »دەستخۆشی لە 
هەر تاكە پێشمەرگەیەكی پاڵەوان دەكەم و سەرەخۆشی لە 
بنەماڵەی هەر پێشمەرگەیەكی شەهید دەكەم كە ژیانی لە 
بەرەكانی جەنگ بە خودای گەورە راسپاردەوە. شەهیدان 
نامرن، تا هەتایە لە دڵی ه������ەر كوردپەروەرێكدا دەژین، 
وەك هەر گوڵاڵە س������وورێك كە لە بەهاری كوردستان و 
لە هەر بەرە بەیانییەك لە ناوباوەش������ی خاكی كوردستان 

دەپشكوێت«.

دكتۆر حەبیب كەركووكی مامۆستای زانكۆ : 
لەگ������ەڵ هەموو ئەو كەم و كوڕییەی كە هەیە وەك نەبوونی 
چەكی قورس، پێش������مەرگە رۆڵێكی س������ەرەكی و بەتوانای 
لەو جەنگەی ئێس������تا بینیوە، پێشمەرگە ئەو هەموو شەڕەی 
بە سەركەوتوویی كرد، دەتوانین بڵێین: ناوچەدابڕاوەكانیشی 
كۆنترۆڵ كردەوە، ئەو شوێنانەش كە لە لایەن تیرۆریستانەوە 
وەك مەخم������وور و گوێر داگیركراب������وون، رزگاری كردنەوە. 
پێویس������تە لەمەودوا حكومەتی هەرێم چاوێك بخش������ێنێ بە 
هێزی پێش������مەرگەدا و دەبێ هەوڵبدات كە هێزی پێشمەرگە 

بكرێتە هێزێكی نەتەوەیی و نیشتمانی، هەروەها پێشمەرگە 
دەبێت توانای تەواوی هەبێ، چونكە پێش������مەرگە خاڵی 
هەرە س������ەرەكیی و بەهێزی كوردس������تانە، ئەگەر زانكۆ 
هەبێ، قوتابخانە هەبێ، كۆمپانیا هەبێ، هیچیان بەبێ 
پێشمەرگە نابن، چونكە ئەگەر دوژمن وڵاتی داگیركرد، 
ئەوانە هیچ بەهایەكیان نامێنێ، كەواتە پێشمەرگە لێرەدا 
س������نوور دەپارێزێ و لە زۆربەی وڵاتانیش بەشی زۆری 
بودجەی وڵات بۆ هێزی سەربازی تەرخان دەكرێ تاوەكوو 

وڵاتەكەیان پارێزراو بێ.

براندۆن ماكینگ، دەڵێت: »بۆ ماوەی ساڵێك لە كوردستان 
ژیاوم، ئێستاش كە ئەو وڵاتەم جێهێشتووە، هەر دڵم لەلایەتی، 
وڵاتێك������ی خۆش و دڵگیرە، هەس������تم بە ئارامی دەكرد، لەو 
كاتەی زانیم پێش������مەرگەی كوردس������تان دژی دوژمن شەڕ 
دەكەن، بۆیە منیش تاتۆی ناوی پێش������مەرگەم لەسەر قۆڵم 
داناوە و كاتێك خەڵك پێم دەڵێن: ئەوە مانای چییە؟ منیش 
بە شانازییەوە پێیان دەڵێم: ئەوە ناوی پێشمەرگەی بەهێزی 

كوردستانە. 

هاووڵاتییەكی ئەمریكی ناوی 
پێشمەرگە لەسەر قۆڵی 

تاتۆ دەكات

وەك وەفایەك بۆ شەهیدانی ئەو دواییەی قوربانییانی شنگال و خەڵكی بێتاوانی كوردستان، 
لە وڵاتی بەریتانیا نمایشێكی تایبەت ئەنجام درا، كە تیایدا باسی لە كوشتن و بڕینی كورد دەكرد، 

تا خەڵكی ئەو وڵاتەش لە نەهامەتییانە تێبگەن. لەلایەكی دیكەوە كوردانی نیشتەجێی ئەمریكا لە بەردەم 
كۆشكی سپی گردبوونەوەیەكیان سازكردو تیایدا ئیدانەی هێرشەكانی دوژمنانی كوردستانیان كرد و پشتیوانیی 

خۆشیان بۆ هێزی پێشمەرگە و حكومەتی هەرێمی كوردستان دووپات كردەوە. لە گردبوونەوەكەدا كوردانی هەر چوار 
پارچەی كوردستان لە بەردەم كۆشكی سپی، هاوخەمیی خۆیان بۆ هاووڵاتیانی ئێزیدی و مەسیحی و شەبەك دەربڕی 

و داوایان لە بەرپرسانی كۆشكی سپی كرد، هاوكاریی زیاتری حكومەتی هەرێمی كوردستان و هێزی پێشمەرگە لە 
جەنگی دژ بە تیرۆر بكەن.

كوردانی 
هەندەرانیش 

پاڵپشتی پێشمەرگەن

دانیشتووانی ش������ارۆكچكەی كەلەك )خەبات(، رۆژانە بڕێكی 
زۆر خواردن دروست دەكەن و بۆ هێزەكانی پێشمەرگەی دەنێرن، 
ت������ا ئەوانیش نۆش������ی گیانیان بكەن و هێ������زی زیاتر وەربگرن، 
بۆ ئ������ەوەی دوژمنانی ئەم خاكە كە ب������ە نیازی داگیركاری و 
ماڵوێرانكردنی كوردانن، رابماڵن. هەست و سۆزی خەڵكی ئەو 
شارۆچكەیە بۆ پێش������مەرگە، بە جۆرێك لە جۆش و خرۆشدایە 
كە لە هەموو لایەكەوە دەیانەوێ خزمەت بە پێش������مەرگە بكەن، 
چونكە هەر ئەوانن كوردستان دەپارێزن و خزمەتی سەقامگیری 

و ئاسایش وڵات دەكەن. 

خەڵك چێشتخانەكانیان بۆ 
پێشمەرگە تەرخان دەكەن

هونەرمەندی خۆشەویستی پێش������مەرگە )شڤان پەروەر(، 
ساڵانێكە بە دەنگە زوڵاڵەكەی هانی پێشمەرگەی داوە و 
بەردەوام خۆشەویستی خۆی بۆ ئەو هێزە رەسەنە و خاكی 
كوردس������تان دەربڕیوە. س������ەردانی بەرەكانی سەرنگەری 
پێش������مەرگەكانی كوردس������تانی كرد و هیوای خۆشی و 
س������ەلامەتی بۆ خواس������تن و گۆرانیشی بۆ چڕین. شڤان 
پ������ەروەر جارێكی دی خۆشەویس������تی و رێزی خۆی بۆ 

پێشمەرگە دووپات كردەوە.

وا هاتن پێشمه رگێت مه 
شال و شەپك ل بەژناوان

پێش������مەرگە ئەو هێزە قارەمانەیە كە توانی بەرەنگاری 
دوژمنی كوردستان ببێتەوە و تووشی شكستیان بكاتە. 
پێشمەرگە هەڵگری كۆمەلێك تایبەتمەندییە و جگە لە 
پاراستنی وڵات، بایەخ بە ژینگەپارێزی دەدات. ئەوەتا 
كۆمەڵە پێشمەرگەیەكی دەروونپاك و هەست بەرز، زەوی 
و خاكی كوردستان پاك دەكەنەوە، ئەوەش وەك هەستێكی 
خۆڕسك و لە دڵەوە ئەو كارە دەكەن، نموونەتان هەر زۆر 

بێ و ئێوە رۆڵەی بەئەمەكی گەلن. 

پێشمەرگە خاك و ژینگەی 
كوردستانی خۆشدەوێ

ئافرەتانی پێشمەرگە 
پەیامی خۆیان هەیە

لە میحوەری مەخموور چوار 
ئافرەتی پێشمەرگە بە جلی سەربازییەوە لە بەرەكانی 

جەنگدا بوون، ئەوان لە كاتی ئازادكردنی مەخموور رۆڵێكی دیاریان هەبووە لە بەرزكردنەوەی 
ورەی دایكانی پێشمەرگە و هاندانی خەڵك بۆ ئەوەی بەشداری ئەو شەڕە بكەن و بە مایك و 
سەماعەی گەورە، داوایان لە خەڵكی ئەو ناوچەیە كردووە كە دان بە خۆیاندا بگرن و بەشداری 

ئەو جەنگە بكەن و لە نێوان بازگەكانیش هاوكار بوون بۆ گواستنەوەی كەل و پەل و پێداویستی بۆ 
پێشمەرگە. 

)حسیبە محەمەد( یەكێكە لەو ئافرەتانە و بۆ گوڵان دەڵێت: لە پێناوی كوردبوون ئامادەم گیانی 
خۆم فیدای كوردستان بكەم، وەكو ئافرەتێكی كورد و وەك پێشمەرگەیەكیش بە پێویستی دەزانم لە 

هەموو میحوەرەكانی شەڕدا بەشداری بكەم، بەشداریشم كردووە لە هەمان میحوەر كە كەسوكاری من 
تێیدا بەشداربوون. هەستی نەتەوەییم ئەو ئەركە دەخاتە سەرشانم هەتا شان بە شانی ئەوان دژی هێزێك 

بووەستمەوە كە هەڕەشەیە لە سەر خاك و شەرەفی هەموومان«.
مامۆستا )ناهیدە( یەكێكیترە لەو كۆمەڵە ئافرەتە پێشمەرگانە و ئەویش بە حیماسەتەوە دەڵێت: »ئێمە 

كۆمەڵێك ئافرەتی پێشمەرگە بووین كە لە بەرەكانی جەنگ و لە ناو دیبەگەش بە مایكرۆفۆن و 
سەماعە هانی ئەو ژن و دایكانەمان دەدا كە كوڕ و كەسوكاریان لە جەنگ بوون، بۆ ئەوەی خۆڕاگر 
بن و ورەیان بەرزبێت، داواشمان لە ئافرەتانی ئەو ناوچەیە كرد كە هاوسەر و كوڕ و باوك و برایان هان 

بدەن بچنە بەرەكانی جەنگ و بیر لە بەجێهێشتی زێدی باب و باپیرانیان نەكەنەوە«.
 مامۆستا )عالیە(ش كە یەكێكە لەو ئافرەتە پێشمەرگانە، ئاماژە بەوە دەكات كە »ژنان و ئافرەتانی 
كورد لە بەرخودان و داستانەكانی پێشووتری خەبات رۆڵی بەرچاویان بینیوە و ئەمجارەش بە هەمان 
شێوە و بە هەمان هەست، هاوكار و هاوشانی پێشمەرگەن و بە رۆڵ و ئەركی خۆیان هەستاون و 
جێپەنجەی هەموو دایكانی كوردیش لە پەروەردەكردنی رۆڵەكانیان كە بەرگری لە خاكی خۆیان 

دەكەن، بە دیار كەوتەوە.

كۆمەڵێ������ك گەنج و لاوی كوردس������تان لە فیس������تیڤاڵی 
س������اڵانەی گەلان لە وڵاتی كڕواتیا بەش������دارییان كرد، 
ك������ە تیایدا كوردیش داوەتی ئەو فیتس������ڤاڵە كرابوو. ئەو 
فیتسڤاڵە ئامانجی گۆڕینەوەی كەلتوور و زانیاری نێوان 
گەلانە و ئەمساڵیش )48(�ەمین جارە كە بەڕێوەدەچێت 
و گەنجان������ی كوردیش بە ئاڵای پیرۆزی كوردس������تان 
و جلی كوردییەوە بەش������دارییان تێداك������رد، ئەوان كە لە 
هەر چوارپارچەی كوردس������تانەوە هاتبوون، هاوش������ێوەی 
پێش������مەرگە قارەمانەكان بە هێمای ئاشتی كوردستانیان 
بە گەلانی جیهان ناس������اند، هەر لەو وڵاتەوەش سڵاو و 
رێزی خۆیان بۆ پێشمەرگە نارد و هیوای سەركەوتنیان 
بۆ خواستن، ئاڵای كوردستانیش لە نێوان ئاڵای وڵاتانی 
جیهاندا دەش������ەكایەوە و ئامادەبووانی فیستیڤاڵەكەش بە 

گەرمی پێشوازییان لەو هەستەی كوردان كرد.

كوردان لە كرواتیا سڵاو لە 
كوردستان و پێشمەرگە دەكەن

 ئەگەر پێشمەرگە ئێستا لە س������نوورەكانن و پارێزگای 
لە خاكی كوردس������تان دەكەن، ئەوا لە ناوخۆی كوردستان 
كەس������انێكی ماندوونەن������اس وەك ئەركێكی نیش������تمانی 
هەستاون بە كاری پێشمەرگەئاسا و هاریكاری خانەوادەو 
كەسوكاری پێشمەرگەكان دەكەن. رەنگە هەندێ شێوازی 
ه������اوكاری و هاوخەم������ی خەڵك لەلامان نامۆ و س������ەیر 
بێت، چونكە ل������ە هەموو بوارێكەوە هەوڵ دەدەن خزمەت 
بكەن. ئەوەتا پاس������ێكی هێڵ������ی 40 مەتری لە رێگەی 
پۆستەرێكەوە بە خەڵك دەڵێت: »كەسوكاری پێشمەرگە 
كەس������وكاری ئێمەن و دەبێت هاوكاریی������ان بكەین«. ئەو 
پاسە بەبێ بەرامبەرە بۆ گواستنەوەی كەسوكار و دایك 
و باوكانی پێش������مەرگە، ئەوەش جۆرێكە لە پیش������اندانی 
گەورەترین هاوسۆزی و رۆحی هاوكاری كە دەكرێ هەر 

كەسێك هەڵوێستی هاوشێوە بنوێنێت. 

چەندین گەنجی خوێنگەرمی ش������اری كۆیە، كە ناخیان پڕاوپڕە لە هەس������تی نیش������تمانپەروەری و 
خۆشەویس������تی بۆ پێشمەرگە، لە بەر ئەوەی توانایان نەبووە لە لایەنەكانیترەوە هاوكاری پێشمەرگە و 
ئاوارەكان بكەن، وەك تیمێك كاری پێڵاو بۆیەكردن دەكەن و داهاتی ئەو كارەیان لە سندوقێك دادەنێن 
بە ناوی سندوقی هاوكاری، ئەوان لە بری ئەوەی بیر لە بژێوی ژیانیان بكەنەوە، ژیان و گوزەرانی 
پێش������مەرگەو ئەو ئاوارانەیان بەلاوە گرنگترەو داوا لە هاوڵاتی������ان دەكەن كە پێڵاوەكانیان لای ئەوان 
بۆیە بكەن، بۆ ئەوەی زیاتر بتوانن خزمەتی ئاوارەو پێش������مەرگەكانی سەنگەر بكەن. هیواداریشن لە 
ئاس������تی بەرزتر و هەر یەكەو بە پێی توانای خۆی وەك پێش������مەرگەیەك هەست بە ئەركی پاراستنی 

وڵات بكەن.

شۆفیران رێز لە كەسوكاری 
پێشمەرگە دەگرن

گەنجان ناخیان پڕە لە هەستی نیشتمانپەروەری و 
خۆشەویستی بۆ پێشمەرگە

لە سایەی هێز و بازوو و توانای پێشمەرگەدا، شەوانی 
كوردستان ئارامە و خەڵكیش هەر یەكەو بۆ پێویستی 
خۆی روو دەكاتە مۆڵ و ماركێتە گەورەكانی ش������ار، 
گەڕان و پیاس������ەی ن������او پاركەكانی������ش بەردەوامە و 
گەنجانیش ش������ەوانی خۆیان لە بازاڕەكاندا بە پیاسە 

و قس������ەی خۆش بەڕێ دەكەن، ئەوەش لە سایەی ئەو 
ئەمن و ئاسایشەیە كە پێشمەرگە لە بەرەكانی جەنگدا 
بەرپایان كردووە و خەڵكیش لە شارەكانی كوردستاندا 
بە ئارامی و خۆش������ی دەخەون و س������ەر و ماڵیشیان 

پارێزراوە. 

لە سایەی پێشمەرگەدا شەوانی كوردستان ئارامە

